
	1. ՀՀ տարածքային կառավարման և ենթակառուցվածքների նախարարություն

	2. 
	N ԳՍ//18513-2024

	[bookmark: _GoBack]«Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկում է Նախագծի 2-րդ կետում կատարել փոփոխություն՝ նախատեսելով, որ Նախագծի 1-ին կետում նշված տրանսպորտային միջոցի հանձնման-ընդունման և գրանցման հետ կապված ծախսերը ենթակա են իրականացման «Իրավական կրթության և վերականգնողական ծրագրերի իրականացման կենտրոն» պետական ոչ առևտրային  կազմակերպության միջոցների հաշվին։
	Ընդունվել է

Նախագծում կատարվել է փոփոխություն

	3. ՀՀ ֆինանսների նախարարություն
	17.06.2024

	
	N 01/8-3/12792-2024

	ՀՀ ֆինանսների նախարարությունը քննարկել է Ձեր 29.05.2024թ. N01/08.3/20510-2024 գրությամբ ներկայացված «Գույք հետ վերցնելու և ամրացնելու մասին» ՀՀ կառավարության որոշման նախագիծը և հայտնում է հետևյալը.
Գրությամբ առաջարկվում է ՀՀ սեփականությունը հանդիսացող, ՀՀ արդարադատության նախարարության «Իրավական կրթության և վերականգնողական ծրագրերի իրականացման կենտրոն» պետական ոչ առևտրային կազմակերպությանն (այսուհետ՝ ՊՈԱԿ) անհատույց օգտագործման իրավունքով ամրացված՝ «ՊԱԶ 4234» մակնիշի ավտոբուսը (16500 հազ. դրամ սկզբնական արժեք և 0 դրամ մնացորդային արժեք ունեցող, թողարկման տարեթիվ` 2006) հետ վերցնել և ամրացնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին, որի վերաբերյալ առաջարկություններ չունենք:
Միաժամանակ նախագծին կից հիմնավորման համաձայն ՀՀ կառավարության 28.09.2023թ. N 1666-Ն որոշմամբ սահմանված կարգով, նախատեսվում է տվյալ ավտոբուսի օգտագործումը փոխարինել տրանսպորտային ծախսերի փոխհատուցման մեխանիզմներով օրինակ՝ ուղևորափոխադրման ծառայություն և այլն և ավտոբուսը վերադարձնել սեփականատիրոջը՝ Հայաստանի Հանրապետությանը: 
Այդ կապակցությամբ հարկ է նշել, որ եթե տրանսպորտային միջոցի անհրաժեշտությունը պայմանավորված է ՊՈԱԿ-ի գործառույթների իրականացման ապահովմամբ (հատուկ ծառայողների հատուկ ուսուցման և վերապատրաստման դասընթացները կրում են շարունակական բնույթ) և վերջինիս պահպանման ծախսերն իրականացվելու են ՀՀ պետական բյուջեի միջոցների հաշվին, ապա որպես այլընտրանք կարող է դիտարկվել նաև ՀՀ ՏԿԵՆ պետական գույքի կառավարման կոմիտեից համապատասխան չափանիշներով այլ տրանսպորտային միջոց վերցնելու և ՊՈԱԿ-ին ամրացնելու տարբերակը՝ ծախսերի գնահատմամբ և համադրմամբ հանրային միջոցների ծախսման տեսանկյունից արդյունավետ համարվելու պարագայում:
	Ընդունվել է ի գիտություն

Ինչ վերաբերվում է ՀՀ ՏԿԵՆ պետական գույքի կառավարման կոմիտեից համապատասխան չափանիշներով այլ տրանսպորտային միջոց վերցնելու և ՊՈԱԿ-ին ամրացնելու տարբերակին, ապա նշենք, որ ՊՈԱԿ-ի գործառույթների իրականացման համար առավել արդյունավետ է ավտոբուսը  փոխարինել ուղևորափոխադրման ծառայությամբ, այլ ոչ թե առաջարկվող տարբերակով, քանի որ ուղևորափոխադրման ծառայություն
ձեռք բերելով ՊՈԱԿ-ը կխնայի մարդկային և նյութական միջոցներ տրասպորտային միջոցի շահագործման համար։ Մասնավորապես՝ ըստ նախնական հաշվարկների ավտուբուսի համար իրականացվող տարեկան ծախսերը կազմում են մոտավորապես 6.130.700 ՀՀ դրամ, իսկ ուղևորափոխադրման ծառայություն ձեռք բերելու համար նախատեսված ծախսը կազմում է մոտավորապես 4.788.000 ՀՀ դրամ, այսինքն ուղևորափոխադրման ծառայության ձեռք բերումը ոչ միայն չի գեներացնի լրացուցիչ ծախսեր, այլ նույնիսկ հնարավոր է տնտեսել որոշ միջոցներ, որը կուղղվի ՊՈԱԿ-ի բովանդակային գործառույթների արդյունավետ իրականացմանը։ Ավելին՝
տրասպորտային միջոցի շահագործման համար նախատեսված հաստիքային միավորը ՊՈԱԿ-ը կօգտագործի այլ գործառույթների իրականացման համար, ինչի արդյունքում հնարավոր կլինի ավելի արդյունավետ իրականացնել իր բովանդակային գործառույթները։



